ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА

САНИТАРНАТА И ЗДРАВСТВЕНА ИНСПЕКЦИЈА

Член 1

Во Законот за санитарната и здравствената инспекција („Службен весник на Република Македонија“ број 71/08, 139/08, 88/10, 18/11, 164/13, 43/14, 144/14, 51/15, 150/15 ,37/16 и 83/18) во член 4 став 1, во точка 1) по зборот„инфекциите“ се става точка а зборовите до крај на реченицата  се бришат.

Во член 4 став 1 точките  2), 3), 4), 5), 6), 7), 8), 9), 10), 11 и 12) се менуваат и гласат:

2) здравствените и хигиено техничките услови во објектите, просторот, просториите, уредите и опремата во кои се врши здравствена дејност и дејности во областа на образованието, културата, социјалната заштита, спортот и рекреацијата, јавниот превоз, угостителството, туризмот, трговијата и другите стопански гранки, а по епидемиолошки индикации - кога постои опасност од причинител на инфекција на заразни болести и во објектите за производство и промет на храна;

3) лицата кои на работните места со својата здравствена состојба можат да го загрозат здравјето на населението, 

4) ексхумацијата и преносот на умрените лица на територијата на Република Северна Македонија и преку нејзините граници;

5) патници, нивни предмети и превозните средства во меѓународен сообраќај, а во врска со заштитата на здравјето на населението од внесувањето и ширењето на заразните болести, 
6) создавањето, селектирањето, пакувањето и одлагањето на медицинскиот отпад;
7) заштитата од штетните дејствија на пушењето на тутун и негови производи;
8) здравствената заштита и здравственото осигурување;
9) заштитата на правата на пациентите и правата од областа на менталното здравје;
10) безбедноста во снабдување со крв и пресадување на делови од човечко тело заради лекување;
11) прекинување на бременоста и биомедицинско потпомогнато оплодување;
12) евиденциите во областа на здравството и медицинските студии и континуираното стручно усовршување на докторите на медицина; 

Во став 1 по точка 12) се додаваат точка 13) и точка 14) кои гласат:

13)  областа на јавното здравје и
14) санитарно-хигиенските услови во објектите, просторот, просториите, уредите и опремата во кои се врши здравствена дејност и дејности во областа на образованието, културата, социјалната заштита, спортот и рекреацијата, јавниот превоз, угостителството, туризмот, трговијата и другите стопански гранки. 
Став 2 и 3 се менуваат и гласат:
„Министерот за здравство ги пропишува поблиските санитарно хигиенски услови од ставот 1 точка 6) за просторот, уредите и опремата во објекти кои вршат дејности од образование, култура, финансии, спорт, рекреација, превоз, туризам, угостителство, трговија, услуги за разубавување и услуги-згрижување на деца (игротеки).“
„Надзорот над исполнувањето на условите за вршење на дејност согласно со посебните прописи и овој закон, во објекти од надлежност на санитарната и здравствената инспекција врши овој Инспекторат.“

Член 2

Член 5 се менува и гласи:

Во областа на безбедноста на производите, Инспекторатот врши надзор особено над:

1) безбедноста на козметичките производи во производство и промет,

2) безбедноста на предметите за општа употреба и средствата за хигиена во производство и промет како и

3) безбедноста на детските играчки во производство и промет

Член 3
Во член 6 во став 1 зборовите: „вршењето на инспекцискиот надзор“ се менуваат со зборовите: „текот на инспекциската постапка.“
Во став 2 зборовите: „ако при вршење на инспекцискиот надзор државните санитарни и здравствени инспектори утврдат потреба можат“ се менуваат со зборовите: „државниот санитарен и здравствен инспекторат во текот на инспекциската постапка доколку утврди потреба може“.
Член 4
Во член 7 став 1 зборовите: „раководен државен службеник од инспекторатот кој тој ќе го определи“ се менуваат со зборовите: „еден од раководните инспектори, овластен од  директорот.“
Во став 2 зборот „три„ се менува со зборот „два“, зборовите: „од весниците“ се бришат и зборот „издаваат“ се менува со зборот „издава“.

Во став 3 точка 4) зборот „пет“ се менува со зборот „шест“.

Во став 3 точка 6) се менува и гласи: „да поседува потврда за активно познавање на компјутерски програми за канцелариско работење“.

Член 5

Во член 8 став 2 се менува и гласи: 
Инспектор може да биде лице:
- кое е државјанин на Република Македонија,
- кое има општа здравствена способност,
- на кое не му е изречена казна со правосилна судска пресуда за забрана на  

         вршење на професија, дејност или должност,
- кое ги поседува следните стручни квалификации:
- за нивото В1 инспекторот треба да има ниво на квалификација VI-А според Македонската рамка на квалификации и стекнати најмалку 300 кредити според ЕКТС или завршен VII/1 степен од областа на медицината или стоматологијата, што се докажува со уверение;

- за нивоата В2, В3 и В4 инспекторот треба да има ниво на квалификација VI-Б според Македонската рамка на квалификации и стекнати најмалку 300 кредити според ЕКТС или завршен VII/1 степен од областа на медицината или стоматологијата, што се докажува со уверение;
-  кое ги исполнува следните услови во однос на работното искуство:

· за ниво В1 – најмалку три години работно искуство по дипломирањето,

· за ниво В2 – најмалку две години работно искуство по дипломирањето,

· за ниво В3 – најмалку една година работно искуство по дипломирањето;

· за ниво В4 – со и без работно искуство по дипломирањето;
- кое ги исполнува другите услови утврдени во актот за систематизација на  работните места,
- кое поседува потврда за активно познавање на компјутерски програми за канцелариско работење , 
- кое има лиценца за инспектор од областа на надлежноста на инспекциската служба и
- кое има активно познавање на еден од трите најчесто користени јазици на Европската унија (англиски, француски и германски).
Член 6
Член 9 се менува и гласи:
Директорот ги врши следните работи:
1) ја координира и организира работата на инспекторатот;
2) го претставува и застапува инспекторатот;
3) презема правни дејствија во име и за сметка на инспекторатот;
4) обезбедува услови за ефикасна примена на законите и прописите кои се однесуваат на инспекцискиот надзор;
5) одлучува за правата и обврските на вработените во инспекторатот;
6) обезбедува услови за стручно усовршување и специјализирана обука на инспекторите;
7) донесува акти за внатрешна организација и систематизација на работни места во инспекторатот;
8) донесува програмски и извештајни документи, вклучително:
· стратешки план на инспекторатот,
· годишен план за работа на инспекторатот,
· годишна програма за специјализирана обука на инспекторите,
· шестмесечен извештај за работа на секој инспектор,
· месечен план за работа на секој инспектор,
· други документи и акти предвидени со овој или друг закон;
9) донесува и други акти за кои е овластен; и

10) обезбедува јавност во работењето на инспекторатот.“
Член 7
Член 10 се брише.
Член 8

Член 11 се менува и гласи:
Актот за систематизација и организација на работните места, директорот го донесува по претходна согласност од Инспекцискиот совет и Министерството за информатичко општество и администрација.

Член 9

Член 12 став 1 се менува и гласи:

„Инспекторот има службена легимитација и значка со која го докажува своето својство и идентитет и овластување.“

Во ставот 2 од истиот член, после зборот „легитимацијата “ се додаваат зборовите: „и значка на инспекторот“ а зборовите „министерот за здравство“ се заменуваат со зборовите “инспекцискиот совет“.

Ставот 3 се брише.

Член 10
Член 14 се менува и гласи: 
Субјектот на инспекциски надзор е должен на инспекторот да му овозможи пристап до просториите, производите, електронските бази на податоци или кое било друго средство кое е предмет на инспекцискиот надзор, како и увид во целокупната документација и информации неопходни за утврдување на фактичката состојба.
Субјектот на инспекциски надзорот е должен по писмено барање на инспекторот, во рокот определен со барањето, на инспекторот да му достави или подготви точни и целосни податоци, извештаи, материјали или други документи кои се неопходни за извршување на инспекцискиот надзор.
Субјектот на инспекциски надзор е должен на инспекторот да му ги обезбеди условите неопходни за спроведување на инспекцискиот надзор.
Субјектот на инспекциски надзор е должен да определи лице кое ќе биде присутно при вршењето на инспекцискиот надзор.
Субјектот на инспекциски надзор е должен по образложено писмено барање на инспекторот, да го прекине работењето за време на инспекцискиот надзор, доколку инспекторот на друг начин не може да го изврши инспекцискиот надзор.
Субјектот на инспекциски надзор е должен веднаш по истекот на рокот определен за извршување на инспекциската мерка, а најдоцна во рок од три дена, писмено и/или по електронска пошта, да го извести инспекторот дали е извршена инспекциската мерка.
Член 11
Член 15 се менува и гласи:
Инспекторот има право да врши инспекциски надзор над субјектите на инспекциски надзор, во секое време и на лице место, во деловните простории, инсталациите и други објекти што не се користат како живеалиште, како и над средствата и опремата за вршење на дејноста  и/или активноста за која со соодветен акт, издаден од соодветен орган на државната управа, е  регулирано вршењето на дејноста и/или активноста и  се пропишани условите под кои истите можат да се вршат.

Член 12

Член 16 се менува и гласи: 
Инспекцискиот надзор се спроведува во согласност со месечниот план за работа на секој инспектор или по писмена наредба на директорот или раководното лице на органот, во чиј состав се наоѓа инспекциската служба како и по налог издаден од Инспекцискиот совет.
Постапката на вршење на инспекциски надзор се состои од четири фази и тоа: планирање, спроведување, затворање и документирање на инспекцискиот надзор.
Поради обемот или сложеноста, инспекциски надзор може да вршат повеќе инспектори.
При вршење на инспекциски надзор од повеќе инспектори од иста инспекциска служба, се составува еден записник и се донесува еден инспекциски акт, кој се потпишува од сите инспектори кои учествувале во инспекцискиот надзор.
При вршење на инспекциски надзор, не смее да биде повредена тајноста на личните податоци.

Член 13
По член 16 се додаваат членовите: 

        Член 16–а
Инспекцискиот надзор може да биде редовен, вонреден и контролен.
Член 16–б
Редовниот инспекциски надзор е инспекциски надзор врз спроведувањето на соодветните закони и прописите донесени врз основа на тие закони и се врши според однапред предвиден распоред во годишниот план и месечниот план на инспекторот.
Редовниот инспекциски надзор се најавува со доставување на писмено известување до субјектот на инспекциски надзор за времето и обемот на инспекцискиот надзор.
Известувањето од ставот 2 на овој член, придружено со листата за проверка, се доставува најдоцна три работни дена пред отпочнување на вршењето на инспекцискиот надзор.
По исклучок од ставот 2 на овој член, редовниот инспекциски надзор нема да се најави кога постојат причини за неодложно постапување или оправдана загриженост дека најавата ќе го спречи или намали остварувањето на целта на инспекцискиот надзор или кога за тоа постои јавен интерес за отстранување на опасност по животот и здравјето на луѓето и животната средина.
Во случаите од ставот 4 на овој член, инспекторот е должен причините да ги внесе во записникот за инспекциски надзор.
На барање на инспекторот, субјектот на инспекциски надзор подготвува и доставува извештај за самопроверка за исполнување на барањата наведени во листата за проверка, придружен со соодветни документи со кои се докажува веродостојноста на наводите во извештајот.
Редовен инспекциски надзор од иста инспекциска служба кај ист субјект на инспекциски надзор се врши не повеќе од еднаш годишно, освен ако со друг закон не е поинаку определено.

Член 16–в
Вонредниот инспекциски надзор се врши по службена должност или врз основа на иницијатива поднесена од физички или правни лица, органи на државната или локалната власт, како и по налог на Советот или писмена наредба на министерот, директорот или раководното лице на органот, инспекциската служба.

Член 16–г
Контролниот инспекциски надзор е инспекциски надзор кој се врши по службена должност со цел инспекторот да утврди дали субјектот на инспекцискиот надзор, по истекот на рокот определен во инспекцискиот акт, при претходно извршен редовен или вонреден инспекциски надзор:
1) постапил по инспекцискиот акт во целост;
2) делумно постапил по инспекцискиот акт и
3) не постапил по инспекцискиот акт.
Непостапувањето односно делумното постапување по инспекцискиот акт, претставува основа за примена на инспекциска мерка во согласност со закон.
Член 14

Во член 17 став 1 точките 5), 6), 8) и 11) се бришат.
Член 15
Членовите 21, 22, 23 и 24 се бришат.
Член 16
Член 25 се менува и гласи: 
За извршениот инспекциски надзор, утврдената фактичка состојба, констатираните и утврдени неправилности и недостатоци, забелешки, изјави и други релевантни факти и околности, инспекторот составува писмен записник на местото на вршење на инспекцискиот надзор.
Записникот од ставот 1 на овој член го потпишуваат инспекторот и субјектот на инспекцискиот надзор на кој му се предава еден примерок. Ако субјектот на инспекцискиот надзор одбие да го потпише записникот, инспекторот ќе ги наведе причините за одбивањето.
По исклучок од ставот 1 на овој член, кога поради обемот и сложеноста на инспекцискиот надзор, неговата природа и околностите на работа, не е можно да се состави записник на местото на вршење на надзорот, записникот се составува во службените простории на инспекциската служба во рок од три дена од денот на инспекцискиот надзор со образложение за причините за тоа.

Примерок од записникот од ставот 3 на овој член се доставува на потпишување до субјектот на инспекциски надзор. Доколку во рок од осум дена од денот на приемот, субјектот на инспекциски надзор не се произнесе во однос на доставениот записник или не го врати потпишан, се смета дека е согласен со неговата содржина.

Член 17
Членот 26 се менува и гласи:
При вршење на инспекциски надзор, инспекторот со решение изрекува опомена и определува рок во кој субјектот на инспекциски надзор е должен да ги отстрани неправилностите и недостатоците, утврдени со записник.
По исклучок од ставот 1 на овој член, во случај кога инспекторот ќе оцени дека утврдените неправилности и недостатоци можат да предизвикаат или предизвикуваат непосредна опасност по животот и здравјето на луѓето или финансиска штета или штета по имотот од поголема вредност или загрозување на животната средина или загрозување на јавниот интерес, со решение изрекува друга инспекциска мерка, како задолжување, наредба, забрана и друга мерка, доколку е утврдена со посебен закон, со која најсоодветно ќе се постигне целта на инспекцискиот надзор.
Доколку по истекот на рокот определен при изрекувањето на опомената од став 1 на овој член, инспекторот утврди дека неправилностите и недостатоците се уште не се отстранети, со решение изрекува друга инспекциска мерка, како задолжување, наредба, забрана и друга мерка, доколку е утврдена со посебен закон, со која најсоодветно ќе се постигне целта на инспекцискиот надзор.
Решението од ставовите 1, 2 и 3 на овој член, се донесува веднаш, а најдоцна во рок од осум дена од денот на изготвувањето на записникот.
Кога при вршењето на инспекцискиот надзор не се утврдени неправилности и други повреди на закон или друг пропис или утврдените неправилности се отстранети во текот на вршењето на инспекцискиот надзор или во рокот утврден со решението од став 1 на овој член, инспекторот ја запира постапката со констатација во записникот.
По исклучок од ставовите 2 и 3 на овој член, инспекторот може да изрече инспекциска мерка со усно решение наведено во записникот.
Во случајот од ставот 6 на овој член, инспекторот е должен веднаш, а најдоцна во рокот утврден во став 4 на овој член, да донесе писмено решение за изрекување на инспекциската мерка.
Член 18
Член 27 се брише.
Член 19
Во член 28 став 2 по зборот „одлучува“ се додава зборот „надлежната“ а зборовите „во управна постапка и постапка од работен однос“ се бришат.
Член 20
Во член 29 – а став 2 во точките 4) и 6), зборот „стручна“ се менува со зборот „акредитирана“.
Член 21
Во член 29 – б став 2, 3, 4 и 5 се менуваат и гласаат:
Ако субјектот на инспекциски надзор, барањето од ставот 1 на овој член не го достави во пропишаниот рок, се смета дека е согласен со резултатите од анализата на првиот примерок.
Анализата на вториот примерок не може да и се довери на акредитираната институција која ја извршила анализата на првиот примерок.
Ако резултатите од анализата на вториот примерок не се во согласност со резултатите од анализата на првиот примерок, инспекторот во рок од три денови од приемот на овие резултати е должен да поднесе барање за вршење на супер анализа.
Супер анализата од ставот 4 на овој член, не може да ја врши акредитирана институција која ги вршела претходните анализи, а ако нема други институции за вршење на тие анализи во земјата, анализата може да се довери на институција од земјите членки на Европската Унија.
Член 22
Член 29 –в се менува и гласи:

Инспекторот може во рамките на вршењето на инспекцискиот надзор, привремено да одземе документи, производи и други предмети кои можат да послужат како доказ во соодветната постапка.
Одземањето на предметите од ставот 1 на овој член трае до донесувањето на правосилна одлука во постапката.
Член 23
Член 29 – г се брише.
Член 24
Член 29 – д се менува и гласи:

Кога инспекцискиот орган ќе утврди неправилности и недостатоци со кои се загрозува животот или здравјето на луѓето или на животната средина и во други случаи определени со закон, инспекторот привремено ќе забрани вршење на дејност на субјектот на надзор со запечатување на просториите, објектите, градилиштата, опремата, средствата за работа и други средства, до отстранување на неправилностите и недостатоците.

Субјектот на инспекциски надзор не смее да го отстрани знакот за запечатување од ставот 1 на овој член, пред времето определено од инспекторот.

Член 25
Член 30 се менува и гласи:

Трошоците за вршење на инспекциски надзор се определуваат според реално направените трошоци за спроведениот инспекциски надзор, трошоците за правење на потребни мерења и лабораториски анализи и трошоците за превоз.
Трошоците од ставот 1 на овој член, за постапка која е завршена без изрекување на инспекциска мерка, ги сноси инспекциската служба која го спровела инспекцискиот надзор.
Трошоците од ставот 1 на овој член, за постапка која е завршена со изрекување на инспекциска мерка, освен опомена, ги сноси субјектот на инспекциски надзор.
Во постапките поведени по барање на странка согласно со закон, трошоците на инспекцискиот надзор паѓаат на товар на странката.
Висината на трошоците од ставот 1 на овој член, ја утврдува директорот.
Член 26
Член 31 се менува и гласи:
Инспекторот може да изрече глоба во износ од 50 до 1500 евра во денарска против вредност за мали правни лица, во износ од 100 до 3000 евра во денарска против вредност за средни правни лица и во износ од 150 до 6000 евра во денарска против вредно за големи правни лица, ќе се изрече за прекршок на правното лице, ако:
1) на инспекторот не му овозможи пристап до просториите, производите или кое било друго средство кое е предмет на инспекцискиот надзор, како и увид во целокупната документација и информации неопходни за утврдување на фактичката состојба, кои се предмет на инспекцискиот надзор (член 14 став 1);
2) на инспекторот не му достави или подготви точни и целосни податоци, извештаи, материјали или други документи кои се неопходни за извршување на инспекцискиот надзор (член 14 став 2);
3) не го прекине работењето за време на инспекцискиот надзор (член 14 став 5);
4) не му дозволи на инспекторот привремено да одземе документи, стока и други предмети кои можат да послужат како доказ во соодветната постапка (член 29-в);
Инспектор изрекува глоба во износ од 250 до 550 евра во денарска противвредност за прекршоците од ставот 1 на овој член и на одговорното лице во правното лице.
Инспектор изрекува глоба во износ од 30 до 150 евра во денарска противвредност за прекршоците од ставот 1 на овој член на физичко лице.
Инспектор изрекува глоба во износ од 750 евра во денарска противвредност за прекршок на правното лице, ако:
1) на инспекторот не му ги обезбеди условите неопходни за спроведување на инспекцискиот надзор (член 14 став 3);
2) не определи лице кое ќе биде присутно при вршењето на инспекцискиот надзор (член 14 став 4);
3) го отстрани знакот за запечатување на просториите, објектите, градилиштата, опремата, средствата за работа и други средства, пред времето определено од инспекторот (член 29-д).
Инспектор изрекува глоба во износ од 250 евра во денарска противвредност за прекршоците од ставот 4 на овој член и на одговорното лице во правното лице.
Инспектор изрекува глоба во износ од 150 евра во денарска противвредност за прекршоците од ставот 4 на овој член на физичко лице.
Член 27
Член 31 – а и член 31 – б се бришат.
Член 28
Член 31-в се менува и гласи: 
За прекршоците од член 31 на овој закон, пред поднесување на барање за поведување на прекршочна постапка пред надлежен суд, инспекторот е должен на сторителот на прекршокот да му предложи постапка за порамнување согласно со Законот за прекршоците.
Член 29
Член 31–д и 31–ѓ, се бришат.
Член 30
Се овласува Законодавно-правната комисија на Собранието на Република Северна Македонија да утврди пречистен текст од Законот за санитарната и здравствената инспекција.
Член 31

Овој закон влегува во сила осмиот ден од денот на објавувањето во „Службен весник на Република Северна Македонија“.

